
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԱՄՐԱՑՆԵԼՈՒ ԵՎ «ՎԵՈԼԻԱ ՋՈՒՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ՀԱՆՁՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.Կադաստրի կոմիտե

	05.05.2023թ․

	
	N ՍԹ/5917-2023

	      Նախագծի 1-ին կետում լրացնել անշարժ գույքերի հասցեները և շենքերի, շինությունների մակերեսները՝ հիմք ընդունելով անշարժ գույքի նկատմամբ իրավունքների պետական գրացման վկայականների տվյաները, ինչպես նաև «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի դրույթների համաձայն՝ «կադաստրային արժեք» բառերը փոխարինել «շուկայական արժեքին մոտարկված կադաստրային արժեք» բառերով:
   Նախագծի հիմնավորման «Ընթացիկ իրավիճակը և խնդիրները» բաժնում «անհատույց օգտագործման իրավունքով» բառերը փոխարինել «նվիրատվության արդյունքում» բառերով:
   Միաժամանակ «Գնահատման գործունեության մասին» ՀՀ օրենքի 9-րդ հոդվածի 1-ին մասի 3-րդ կետի համաձայն՝ պետական կամ համայնքային գույքը վարձակալությամբ հանձնելու դեպքերում գնահատումը պարտադիր է, բացառությամբ պետական կամ համայնքային չկառուցապատված հողերի վարձակալության կամ կառուցապատման իրավունքով տրամադրելու դեպքերի:

	Ընդունվել է։ Գնահատման հաշվետվությունն առկա է։

	2.Պետական գույքի կառավարման կոմիտե

			03.05.2023թ․

	
	N 01/11.11/3347-2023

	Նախագծի 1-ին կետում նշել 3 միավոր անշարժ գույքի հասցեներն ու շինությունների մակերեսները:

	Ընդունվել է։ Նախագծում կատարվել են  համապատասխան փոփոխություններ։

	[bookmark: _Hlk142648673]3. ՀՀ ֆինանսների նախարարություն

	08.05.2023թ․

	
	N 01/9-1/9052-2023

	Ուսումնասիրելով «Որպես նվիրատվություն գույք ընդունելու, Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու մասին» ՀՀ կառավարության որոշման նախագիծը, հայտնում ենք, որ դիտողություններ և առաջարկություններ չունենք:

	-

	4․ ՀՀ վարչապետի աշխատակաղմ
	10.08.2023թ․

	
	N 02/16․11/27496-2023

		«Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: Մինչդեռ՝ նախագծի 5-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից։ Նկատի ունենալով վերոգրյալը՝ առաջարկում ենք նախագծի 5-րդ կետը համապատասխանեցնել օրենսդրական պահանջին:


	Ընդունվել է։ Նախագծում կատարվել են  համապատասխան փոփոխություն։



